
Mámleket hám huqıq tiykarları (B M B A) T-003

MÁMLEKET HÁM HUQIQ TIYKARLARI

1. Durıs berilgen maǵlıwmatlardı anıqlań.
("Ózbekstan Respublikasınıń puqaralıǵı
haqqında"ǵı nızamnıń 8, 25, 34-statyaları,
Ózbekstan Respublikası puqaralarınıń shet elge
shıǵıw tártibi haqqındaǵı Nızamnıń 15-bánti.
01.06.2024-jıl halatına kóre)

1) eger ata-anasınan biri Ózbekstan
Respublikasınıń puqaralıǵın alıp atırǵan bolsa,
basqası bolsa Ózbekstan Respublikasında
turaqlı jasawshı shet el puqarası bolıp qalsa, on
tórt jasqa tolmaǵan, Ózbekstan Respublikası
aymaǵında tuwılǵan hám turaqlı jasap atırǵan
bala Ózbekstan Respublikasınıń puqaralıǵın
aladı;
2) ata-anasınıń puqaralıǵı ózgergende yaki bala
perzentlikke alınǵan táǵdirde 14 jastan 18 jasqa
shekem bolǵan balanıń puqaralıǵı tek onıń
jazba razılıǵı menen ózgertiriliwi múmkin;
3) 15 jastan 18 jasqa shekem bolǵan puqaralar
ata-analar, qáwenderlikke alıwshılar
(qáwenderler) dıń erjetpegen shaxstıń erkin
ráwishte shet elge shıǵıwına notarial
tastıyıqlanǵan razılıǵı bolǵan táǵdirde de shet
elge baqlawshısız shıǵıwı múmkin emes;
4) eger shaxs shet mámlekettiń puqaralıǵın
tuwılǵanlıq boyınsha yamasa shet mámleket
puqarası bolǵan atasınıń yaki anasınıń
puqaralıǵı tiykarında, erjetpegen jasında alǵan
bolsa hám jigirma bir jasqa tolǵanǵa shekem
shet mámleket puqaralıǵınan shıǵıwdı
rásmiylestirmegen bolsa Ózbekstan
Respublikasınıń puqaralıǵın joytadı;
5) Ózbekstan Respublikası puqarasınıń shet el
puqarası yaki puqaralıǵı bolmaǵan shaxs penen
nekeden ótiwi, sonday-aq bunday nekeniń
biykar qılınıwı erli-zayıptıń puqaralıǵı
ózgeriwine sebep boladı;
6) Ózbekstan Respublikası puqaralarınıń shet el
puqaralıǵına tiyisliligi Ózbekstan
Respublikasında tán alınadı.

A) 1, 2, 4 B) 2, 4, 5 C) 3, 5, 6 D) 1, 3, 6

2. Qaysı juwapta parlamentar Respublika
belgilerinen biri durıs berilgen?

A)Prezident atqarıwshı hákimiyattıń tikkeley
baslıǵı esaplanadı

B)Prezident óz basqarıwınıń nátiyjesi ushın
yuridikalıq táreten juwapker emes.

C)Mámleketti tikkeley xalıq saylaytuǵın hám
júdá keń wákillikerge iye bolǵan Prezident
basqaradı

D)Prezident saylanıwshı lawazımlı shaxs bolıp,
tiykarınan parlament tárepinen saylanadı

3. Durıs berilgen maǵlıwmatlardı anıqlań.

1) Insan huqıqları boyınsha Wákillik institutı
(Ombudsman) 1995-jıl Oliy Majlis janında
shólkemlestirilgen bolıp sudlawshı esaplanbaydı;
2) ombudsman qolqatılmaslıq huqıqınan
paydalanadı, biraq ol Ózbekstan Respublikası
Oliy Majlisi palatalarınıń razılıǵısız jınayıy
juwapkershilikke tartılıwı, uslap turılıwı,
qamaqqa alınıwı yaki sud tártibinde beriletuǵın
hákimshilik jazaǵa tartılıwı múmkin;
3) ombudsman Ózbekstan Respublikası Oliy
Majlisiniń Nızamshılıq palatası hám Senatı
tárepinen saylanadı;
4) ombudsman sudtıń wákillik sheńberine
kiretuǵın máselelerdi kórip shıǵıw huqıqına iye.

A) 1, 3 B) 1, 4 C) 2, 4 D) 2, 3

4. Durıs berilgen maǵlıwmatlardı anıqlań.
(Puqaralıq kodeksiniń 405, 407, 409,
410-statyaları, 01.06.2024-jıl halatına kóre)

1) satıwshı jaramlılıq múddeti belgilengen
tovardı satıp alıwshıǵa sonday ólshem menen
tapsırıwı kerek, onnan jarsqlılıq múddeti
tamamlanǵanǵa shekem óz wazıypası boyınsha
paydalanıw múmkin bolsın;
2) eger satıp alıwshı tovardaǵı kemshilikler
tovar satıp alıwshıǵa tapsırılǵanǵa shekem
payda bolǵanlıǵın yaki sol waqıtqa shekem
júzege kelgen sebepler sebepli payda
bolǵanlıǵın dálillep berse de, satıwshı tovardıń
kemshilikleri ushın juwapker boladı;
3) eger tovarǵa kepillik múddeti belgilengen
bolsa, tovardıń kemshilikleri kepillik
múddetinde anıqlanǵanında satıp alıwshı
tovardıń kemshilikleri menen baylanıslı
talaplardı qoyıwǵa haqlı emes;
4) standartlarda tovarlardıń sapasın
qadaǵalawǵa qaratılǵan talaplar belgilengen
hallarda, sapa olardaǵı kórsetpelerge muwapıq
tekseriliwi shárt emes.

A) 2, 3 B) 1, 4 C) 1, 2 D) 2, 4

5. Tómende berilgenlerden qaysıları basqarıw
tártibine qarsı jınayatlar qatarına kiredi
(Jınayat kodeksi, 01.06.2024-jıl halatına kóre)?

1) para alıw; 2) terrorizm; 3) jallanıw;
4) áskeriy yaki alternativ xızmetten bas tartıw;
5) mámleket sırların áshkaralaw;
6) mámleketlik simbollarǵa húrmetsizlik qılıw.

A) 1, 4, 6 B) 1, 2, 6 C) 2, 4, 6 D) 1, 4, 5

6. Durıs berilgen maǵlıwmatlardı anıqlań.
(Miynet kodeksiniń 204, 206, 217,
227-statyaları, 01.06.2024-jıl halatına kóre)

1) is kúni (smena) dawamında xızmetkerge dem
alıw hám awqatlanıw ushın dawamlılıǵı kóbi
menen eki saat hám keminde 30 minut bolǵan,
is waqıtına kiritilmeytuǵın tánepis beriliwi
kerek;
2) birinshi is jılı ushın hár jılǵı miynet dem
alısınan paydalanıw huqıqı xızmetkerge ol usı is
beriwshide úzliksiz islegen úsh ay ótkeninen
keyin júzege keledi;
3) istiń juwmaqlanıwı hám onıń keyingi kúni
(smenada) baslanıwı ortasındaǵı hár kúngi
(smenalar aralıǵındaǵı) dem alıs dawamlılıǵı,
sonıń ishinde dem alıs hám awqatlanıw ushın
tánepis 12 saattan kem bolıwı múmkin emes;
4) hár jılǵı tiykarǵı eń kem miynet dem alısınıń
dawamlılıǵı 15 kalendar kúndi quraydı.

A) 2, 3 B) 1, 4 C) 1, 3 D) 2, 4

7. Ózbekstan Respublikası Oliy Majlisiniń Senatı
aǵzaları Qaraqalpaqstan Respublikası Joqarǵı
Keńesi, wáláyatlar, rayonlar hám qalalar
mámleketlik hákimiyat wákillik organları
deputatlarınıń tiyisli qospa májilislerinde bul
deputatlar saylanǵanınan soń neshe ay
ishinde olar arasınan jasırın dawıs beriw
jolı menen saylanadı (Ózbekstan
Respublikası Konstituciyası 128-statyası)?

A) úsh ay B) bir ay C) tórt ay D) eki ay

8. “Insan oylap tapqan buzıwshı qurallar arasında
sóz eń qáwiplisi hám kúshli qural bolıp
qalmaqta”.

Bul pikir kim tárepinen aytılǵan?
A) N.Viner B) Ciceron Mark Tulliy
C) Jan Jak Russo D) Paulo Koelyo

9. Durıs sáykeslendirilgen juwaptı anıqlań.

Ózbekstan Respublikası Konstituciyası

I. Jeke huqıq hám erkinlikler; II. Ekonomikalıq,
sociallıq, mádeniy hám ekologiyalıq huqıqlar;

a) Hár kim óziniń shaxsına baylanıslı
maǵlıwmatlardı qorǵaw huqıqına, sonday-aq
nadurıs maǵlıwmatlardıń dúzetiliwin, ózi
haqqında nızamǵa qayshı jol menen toplanǵan
yamasa huqıqıy tiykarlarǵa iye bolmaǵan
maǵlıwmatlardıń joq etiliwin talap qılıw
huqıqına iye;
b) Siyasiy partiyalarda, jámiyetlik birlespelerde,
ǵalabalıq háreketlerde, sonday-aq mámleketlik
hákimiyattıń wákillikli uyımlarında azshılıqtı
quraytuǵın oppoziciyalıq shaxslardıń huqıqları,
erkinlikleri hám qádir-qımbatın hesh kim
kemsitiwi múmkin emes;
c) Hár kimge ilimiy, texnikalıq hám kórkem
dóretiwshilik erkinligi,mádeniyat
jetiskenliklerinen paydalanıw huqıqı kepillenedi;
d) Hesh kim rásmiy járiyalanbaǵan nızam
tiykarında húkim etiliwi, jazaǵa tartılıwı,
mal-múlkinen yamasa basqa bir huqıqınan
ayırılıwı múmkin emes;
e) puqaralar óz sociallıq belsendiliklerin
Ózbekstan Respublikası nızamlarına muwapıq
mitingler, jıynalıslar hám demonstraciyalar
formasında ámelge asırıw huqıqına iye;
f) Ózbekstan Respublikası puqaraları
medicinalıq járdemniń kepillengen muǵdarın
nızamda belgilengen tártipte mámleket
esabınan alıwǵa haqılı.

A) I-a, d; II-c, f B) I-a, f; II-c, d
C) I-a, e; II-c, f D) I-b, d; II-c, e

10. Ózbekstan Respublikası yaki Qaraqalpaqstan
Respublikasınıń Mámleketlik gimnine
húrmetsizlik qılıw bazalıq esaplaw muǵdarınıń
neshe esesine shekem járiyma salınıwı (a)
yaki neshe jılǵa shekem miynette dúzetiw
isleri (b) menen jazalanadı (Jınayat
kodeksiniń 215-statyası, 01.06.2024-jıl halatına
kóre)?

1) 25 esesine shekem; 2) 50 esesine shekem;
3) úsh jılǵa shekem; 4) bes jılǵa shekem.

A) a-2, b-3 B) a-2, b-4 C) a-1, b-3
D) a-1, b-4

11. Jınayat kodeksiniń 35-statyasına kóre
tómendegilerden qaysıları qılmıstıń
jınayılıǵın boldırmaytuǵın halatlar
esaplanadı? (01.06.2024-jıl halatına kóre)

1) kásip yaki xojalıq xızmeti menen baylanıslı
bolǵan tiykarlı táwekelshilik;
2) basqa shaxstan paydalanıp jınayat qılıw;
3) fizikalıq yaki ruwxıy májbúrlew yamasa
qorqıtıw nátiyjesinde qılmıs islew;
4) shın kewilden pushayman bolıw.

A) 1, 3 B) 1, 4 C) 2, 4 D) 2, 3

12. Ózbekstan Respublikası tárepinen ratifikaciya
qılınǵan (qosılǵan) xalıq aralıq hújjetler
durıs kórsetilgen juwaptı anıqlań.
(01.06.2024-jıl halatına kóre)

1) "Xalıq aralıq mádeniy birge islesiw
principleri (túrleri) haqqındaǵı deklaraciya";
2) "Insan huqıqları haqqında"ǵı Amerika
Konvenciyası;
3) "Texniklıq hám kásiplik bilim boyınsha
konvenciya";
4) "Evropa social xartiyası".

A) 1, 3 B) 1, 4 C) 2, 4 D) 2, 3

13. Puqaralar huqıq uqıplılıǵınıń mazmunı
NADURÍS berilgen juwaptı anıqlań.
(Puqaralıq kodeksiniń 18-statyası, 01.06.2024-jıl
halatına kóre)

1) puqaralar pitimler dúziwleri hám
májbúriyatlarda qatnasıwları múmkin emes;
2) puqaralar kásip túrin hám jasaw ornın
tanlawları múmkin; 3) puqaralar pán, ádebiyat
hám kórkem óner shıǵarmalarınıń, oylap
tabıwdıń, nızam menen qorǵatuǵın basqa
intellektual xızmet nátiyjeleriniń avtorı
huqıqına iye bolıwları múmkin; 4) puqaralar
jetkerilgen zıyannıń tóleniwin talap qılıwları
múmkin emes.

A) 2, 4 B) 2, 3 C) 1, 3 D) 1, 4

14. Ózbekstan Respublikası Jınayat kodeksiniń
148-statyası.

Hayaldı hámiledarlıǵı yaki shaxstı jas balaǵa
qarawın bile turıp, onı jumısqa alıwdan
nızamsız túrde bas tartıw yaki jumıstan bosatıw,
bazalıq esaplaw muǵdarınıń 25 esesine shekem
muǵdarda járiyma yaki 3 jılǵa shekem belgili bir
huqıqtan ayırıw yamasa 3 jılǵa shekem miynette
dúzetiw isleri menen jazalanadı.

Bul statyanıń astı sızıp kórsetilgen bólegi
huquq normasınıń qaysı quramlıq
elementine tiyisli?
A) sankciya B) dispoziciya C) prolongaciya
D) gipoteza

15. Belgili, Jınayat kodeksiniń 43-statyasında
Jınayat islewde ayıplı dep tabılǵan shaxslarǵa
qarata járiyma, belgili bir huqıqtan ayırıw,
miynette dúzetiw isleri, xızmet boyınsha
sheklew, májbúriy jámáát isleri, azatlıqtı
sheklew, intizamlı bólimge jiberiw, azatlıqtan
ayırıw, ómirlikke azatlıqtan ayırıw sıyaqlı
tiykarǵı jazalar qollanıwı belgilep qoyılǵan.

Májbúriy jámáát isleri tómendegi qaysı
taypadaǵı shaxslarǵa qarata
qollanılmaydı? (Jınayat kodeksiniń
451-statyası, 01.06.2024-jıl halatına kóre)

1) 16 jasqa tolmaǵan shaxslarǵa; 2) III topar
nágiranlıǵı bolǵan shaxslarǵa; 3) shet el
puqaralarına; 4) IV topar nágiranlıǵı bolǵan
shaxslarǵa.

A) 1, 4 B) 1, 3 C) 2, 4 D) 2, 3

16. Tómende berilgenlerden qaysıları Ózbekstan
Respublikası Konstituciyasınıń Puqaralıq
jámiyeti institutları babına tiyisli?

1) Jámiyetlik birlespelerdi tarqatıw, olardıń
jumısına tıyım salıw yamasa sheklew tek ǵana
sudtıń sheshimi tiykarında ámelge asırıladı;
2) Ózbekstan Respublikası óziniń aymaǵında
jasawshı millet hám xalıqlardıń tilleri,
úrp-ádetleri hám dástúrleriniń húrmet etiliwin
támiyinleydi, olardıń rawajlanıwı ushın
sharayat jaratadı.
3) Mámleket mámleketlik emes kommerciyalıq
emes shólkemleriniń huqıqları menen nızamlı
máplerine ámel etiliwin támiyinleydi, olarǵa
jámiyet turmısında qatnasıw ushın teńdey
huqıqıy múmkinshilikler jaratadı;
4) Mámleketlik uyımlar tárepinen insanǵa
qollanılatuǵın huqıqıy tásir sharaları sáykeslik
principine tiykarlanıwı hám nızamlarda názerde
tutılǵan maqsetlerge erisiw ushın jeterli bolıwı
kerek.

A) 1, 3 B) 2, 3 C) 1, 4 D) 2, 4

17. Tómende berilgen maǵlıwmatlarǵa sáykes
juwmaq (durıs/nadurıs) keltirilgen juwaptı
anıqlań.

I. Ózbekstan Respublikası Oliy Majlisi
palatalarınıń májilisleri, eger olar ishinde barlıq
deputatlar, senatorlar ulıwma sanınıń
yarımınan kóbi qatsap atırǵan bolsa, wákillikli
esaplanadı;
II. Konstituciyalıq nızamlardı qabıl etiwde
barlıq deputatlar, senatorlar ulıwma sanınıń
keminde úshten bir bólegi qatnasıwı shárt;
III. Ózbekstan Respublikası Oliy Majlisiniń
Senatı ózin ózi tarqatıp jiberiw haqqında
senatorlar ulıwma sanınıń keminde úshten bir
bóleginen ibarat kópshilik dawsı menen qarar
qabıl etiwi múmkin;
IV. Ózbekstan Respublikası Oliy Majlisiniń
Nızamshılıq palatası Spikeri biylikler shıǵaradı;
V. Ózbekstan Respublikası Oliy Majlisiniń
Nızamshılıq palatası hám Senatı tarqatıp
jiberilgen jaǵdayda jańa saylaw úsh ay ishinde
ótkeriledi.

A) I-nadurıs; II-durıs; III-nadurıs; IV-durıs;
V-nadurıs

B) I-durıs; II-nadurıs; III-nadurıs; IV-durıs;
V-durıs

C) I-nadurıs; II-nadurıs; III-durıs; IV-nadurıs;
V-nadurıs

D) I-durıs; II-nadurıs; III-durıs; IV-durıs;
V-durıs

18. Durıs berilgen maǵlıwmatlardı anıqlań.
(Shańaraq Kodeksiniń 26, 27, 31-statyaları,
01.06.2024-jıl halatına kóre)

1) er hám háyal neke shártnamasına kóre
birgeliktegi ulıwma múlkiniń nızamda
belgilengen tártibin ózgertiwge, er hám
hayaldıń barlıq mal-múlkine, onıń ayrım
túrlerine yamasa er hám hayaldan hár biriniń
mal-múlkine qarata birgeliktegi, úlesli yaki
bólek iyelik qılıw tártibin ornatıwǵa haqlı;
2) er hám háyal neke shártnamasında óz ara
materiallıq támiynat beriw, shańaraq
qárejetlerin kóteriw, bir-biriniń dáramatında
qatnasıw, basqa shaxslar menen múlkiy
shártnamalar dúziw, birgelikte isbilermenlik
xızmeti menen shuǵıllanıw boyınsha óz huqıq
hám májbúriyatların belgilep alıwǵa, nekeden
ajıralǵanda er hám hayaldan hár birine
beriletuǵın múlkti anıqlap alıwǵa, sonday-aq
neke shártnamasına er hám hayaldıń múlkiy
qatnasıqlarına tiyisli basqa qaǵıydalar kiritiwge
haqlı emes;
3) qımbat bahalı buyımlar hám
taqınshaqlardan basqa jeke paydalanıwdaǵı
buyımlar (kiyim, ayaq kiyim hám basqa sol
sıyaqlılar), neke dawamında er hám hayaldıń
ulıwma qarjısı esabına alınǵan bolsa, er hám
hayaldıń ulıwma múlki esaplanadı;
4) er hám hayaldıń ulıwma mal-múlki er hám
háyal ortasında óz ara kelisim tiykarında bólip
alınıwı múmkin.

A) 2, 3 B) 2, 4 C) 1, 4 D) 1, 3

19. “Húkimet − sóylewshi nızam, nızam bolsa tilsiz
húkimet”.

Bul pikir kim tárepinen aytılǵan?
A) Paulo Koelyo B) Shan Yan
C) Monteskiyo D) Ciceron Mark Tulliy

20. Ózbekstan Respublikasınıń Hákimshilik
juwapkershilik haqqındaǵı kodeksiniń
29-statyasına kóre tómendegilerden
qaysılarına hákimshilik qamaqqa alıw
sharası qollanılmaydı? (01.06.2024-jıl
halatına kóre)

1) III topar nágiranlıǵı bolǵan shaxslarǵa;
2) 18 jasqa tolmaǵan shaxslarǵa; 3) 3 jasqa
shekem balası bolǵan hayallarǵa; 4) IV topar
nágiranlıǵı bolǵan shaxslarǵa.

A) 2, 4 B) 1, 4 C) 1, 3 D) 2, 3

5



B
M

B
A

T-003 Mámleket hám huqıq tiykarları (B M B A)

21. Durıs berilgen maǵlıwmattı anıqlań
(Puqaralıq kodeksiniń 8, 28, 29-statyaları,
01.06.2024-jıl halatına kóre).

A)ata-ana, perzentlikke alıwshılar hám
qáwender emansipaciya qılınǵan
erjetpegenniń májbúriyatları boyınsha,
tiykarınan, ol jetkergen zıyan aqıbetinde
kelip shıqqan májbúriyatlar boyınsha
juwapker esaplanadı

B)erjetpegen gúman qılınıwshı, ayıplanıwshını
soraw qılıwǵa ketken ulıwma waqıt, kún
dawamında dem alıw hám awqatlanıw ushın
bir saatlıq tánepisti esapqa alǵanda 8 saattan
aspawı kerek

C)puqaralıq huqıq hám minnetleri pán,
ádebiyat, kórkem óner shıǵarmaların jaratıw,
oylap tabıwlar hám basqa intellektual xızmet
nátiyjesinde júzege keledi

D)6 jastan 14 jasqa shekem bolǵan kishi jastaǵı
balalar biypul máp kóriwge qaratılǵan,
notarial tastıyıqlawdı yaki mámleket
diziminen ótkeriwdi talap qılmaytuǵın
pitimlerdi dúziwge haqlı emes

22. K. ismli puqara qońsısı A. ismli shaxstı
telefonındaǵı jeke fotoların hám
maǵlıwmatların onıń ruxsatısız telegramm
kanallarda masqara etip (mazaq etip) tarqattı.

Bul halatta A. ismli shaxstıń qanday
Konstituciyalıq huqıqı buzılǵan?

A) jeke B) siyasiy C) ekologiyalıq
D) ekonomikalıq

23. Tómendegilerden qaysıları Mámleketlik
finanslıq qadaǵalaw organları esaplanadı
(Byudjet kodeksiniń 171-statyası, 01.06.2024-jıl
halatına kóre)?

1) Ózbekstan Respublikası Esap palatası;
2) Ózbekstan Respublikası Bas prokuraturası;
3) Ózbekstan Respublikası Ekonomika hám
finans ministirligi;
4) Ózbekstan Respublikası Oraylıq banki.

A) 1, 2 B) 2, 4 C) 2, 3 D) 1, 3

24. Tómendegi maǵlıwmatlardı analizlep,
Eyler-Venn diagrammasına sáykes
maǵlıwmatlar durıs kórsetilgen juwaptı
tabıń.

I IIIII

Nızamshılıq palatası Senat
Oliy Majlis palatalarınıń wákillikleri

a) Ózbekstan Respublikası Oraylıq saylaw
komissiyasın dúziw;
b) Ózbekstan Respublikası Esap palatasınıń
esabatın kórip shıǵıw;
c) Ózbekstan Respublikasıquramına jańa
mámleketlik strukturalardı qabıl qılıw hám
olardıń Ózbekstan Respublikası quramınan
shıǵıwı haqqındaǵı qararlardı tastıyıqlaw;
d) Ózbekstan Respublikasınıń Ózbekstan
Respublikasınıń sırt ellerdegi hám xalıqaralıq
shólkemler janındaǵı diplomatiyalıq hám de
basqa wákilxanaları baslıqlarınıń jumısı
máseleleri boyınsha esabatların tıńlaw;
e) Ózbekstan Respublikası Mámleketlik
byudjetiniń orınlanıwı ústinen qadaǵalawdı
ámelge asırıw;
f) Ózbekstan Respublikası Prezidenti tárepinen
usınıs etilgen Ózbekstan Respublikası
Mámleketlik qáwipsizlik xızmeti baslıǵı
lawazımına talaban boyınsha másláhátlesiwler
ótkeriw.

A) I-d, f; II-a, c; III-b, e

B) I-b, e; II-d, f; III-a, c

C) I-a, d; II-c, f; III-b, e

D) I-d, f; II-b, e; III-a, c

25. Noqatlar ornına sáykes keliwshi jawaptı
anıqlań.

Ózbekstan Respublikasınıń Mámleketlik gimni
Ózbekstan Respublikası Prezidenti, Ózbekstan
Respublikası Oliy Majlisi Nızamshılıq palatası
deputatları, xalıq deputatları Keńesleri
deputatları saylawları yaki referendum kúnleri
dawıs beriw ótkeriletuǵın imaratlarda saat . . .
atqarıladı.

A) 9.00 de B) 8.00 de C) 6.00 de
D) 7.00 de

26. Durıs berilgen maǵlıwmatlardı anıqlań.
(Jınayat-processual kodeksiniń 76-statyası,
01.06.2024-jıl halatına kóre)

1) jınayat isin tekseriw instansiyası sudında
kóriwde qatnasqan sudya bul jınayat isin
birinshi instansiya, apellyaciya yaki kassaciya
instansiyası sudında kóriwde, sonday-aq isti
joqarı instansiya sudında tekseriw tártibinde
qayta kóriwde qatnasıwı múmkin emes;
2) birinshi, apellyaciya, kassaciya hám tekseriw
instansiyası sudında isti kóriwde qatnasqan
sudya óz qatnasıwında shıǵarılǵan húkim,
ajırım (qarar) biykar qılınǵanınan keyin sol isti
kóriwde qatnasa aladı;
3) sorastırıwshınıń, tergewshiniń, sonday-aq
sud májilisi xatkeriniń óz processual
májbúriyatların orınlawı olardıń sol is boyınsha
tiyislisinshe sorastırıwdı, dáslepki tergewdi
júritiwde tákrar qatnasıwı, sonday-aq sud
májilisi bayannamasın júritiw ushın tosqınlıq
etpeydi;
4) jınayat isin birinshi instansiya sudında
kóriwde qatnasqan sudya sol jınayat isin
apellyaciya, kassaciya hám tekseriw instansiyası
sudında kóriwde qatnasa aladı.

A) 1, 4 B) 2, 3 C) 1, 3 D) 2, 4

27. Durıs sáykeslendirilgen juwaptı anıqlań.

I. Unitar mámleket; II. Federativ mámleket;
a) Norvegiya; b) Shveciya; c) Meksika;
d) Belgiya.

A) I-c, d; II-a, b B) I-a, b; II-c, d
C) I-a, c; II-b, d D) I-b, c; II-a, d

28. Durıs berilgen maǵlıwmattı anıqlań
(Shańaraq Kodeksiniń 68, 70, 90-statyaları,
01.06.2024-jıl halatına kóre).

A)ata-ana erjetpegen balalarınıń mal-múlkine
qarata múlkdar bolıw huqıqına iye

B)ata-ana tiriliginde balalar olardıń
mal-múlkine qarata múlkdar bolıw huqıqına
iye

C)puqaralıq halatı aktlerin jazıw organı
ata-ananıń birgeliktegi arzasına muwapıq
bala on altı jasqa tolǵanǵa shekem bala
máplerin itibarǵa alıp, onıń ismin
ózgertiriwge haqlı emes

D) shańaraqta balanıń máplerine tiyisli hár
qanday másele sheshilip atırǵanda bala óz
pikirin bildiriwge, sonday-aq hár qanday sud
talıqlawı yaki hákimshilik talıqlaw dáwirinde
sóylewge haqlı

29. Noqatlar ornına sáykes keliwshi jawaptı
anıqlań.

. . . logikalıq sistemalastırıw ózgesheliklerine iye
nızam bolıp, ózinde sociallıq qatnasıqlardıń
belgili bir tarawın tolıq tártipke salıwshı
normalardı birlestiredi.

A) Qarar B) Kodeks C) Párman
D) Konstituciya

30. Tómendegi túsindirmelerge sáykes
atamalar durıs berilgen juwaptı anıqlań.

1) xalıq aralıq shártnamanıń mámleketlik
hákimiyat joqarı organı tárepinen
tastıyıqlanıwı;
2) belgili bir shaxsqa pitim dúziw boyınsha
qılınǵan rásmiy usınıs, bunda onı dúziw ushın
zárúr bolǵan barlıq shártler kórsetiledi;
3) shártnama ámeli múddetin ol dúzilgende
názerde tutılǵanınan uzaytırıw.

A)denonsaciya, legitimlik, promulgaciya

B)denonsaciya, oferta, promulgaciya

C) ratifikaciya, oferta, prolongaciya

D) ratifikaciya, legitimlik, prolongaciya

